
				இப்பக்கம் மெய்ப்பு பார்க்கப்படவில்லை
அரசியல் அதிகாரம் 50

உள்ளுவது எல்லாம் உயர்வு உள்ளல் மற்று அது தள்ளினும், தள்ளாமை நீர்த்து. 596 நினைப்பதை எல்லாம் உயர்வானதைப்பற்றியே நினைக்க வேண்டும். அப்படி நினைத்தபடி உயர்வு கைகூடா விட்டாலும், நினைப்பதை நிறுத்தி விடக் கூடாது. சின்தவிடத்து ஒல்கார், உரவோர்;-புதை அம்பின் பட்டுப் பாடு ஊன்றும் களிறு. 597 உடல் முழுவதும் அம்பு புதைந்து புண்பட்டபோதும், யானை தன் பெருமையை நிலைநிறுத்தும், அதுபோல, ஊக்கம் உள்ளவர் துன்பம் வந்தபோதும் தளர மாட்டார். உள்ளம் இலாதவர் எய்தார்-உலகத்து வள்ளியம்’ என்னும் செருக்கு. 598 ஊக்கம் இல்லாதவர், இந்த உலகத்தில் நாம் பெருமை உடையவர் என்று தம்மைப் புகழக்கூடிய மதிப்பை அடைய மாட்டார்.

பரியது கூர்ங் கோட்டது ஆயினும், யானை வெருஉம், புவி தாக்குறின். 599 யானை மிகப்பெரிய உடம்பையும் கூர்மையான தந்தங்களையும் கொண்டது. ஆனாலும், ஊக்கம் உள்ள புலியின் தாக்குதலுக்கு அஞ்சும் (ஊக்கம் முக்கியமானது, உருவம் அல்ல). உரம் ஒருவற்கு உள்ள வெறுக்கை, அஃது இல்லார் மரம்; மக்கள் ஆதலே வேறு. 600 ஒருவனுக்கு உள்ள வலிமை எல்லாம் அவனிடம் இருக்கின்ற அதிகமான ஊக்கமே, ஊக்கம் இல்லாதவன், உருவத்தில் மனிதர்களைப் போல் இருந்தாலும், அவன் மரத்தைப் போன்றவனே. (ஊக்கம் என்பது மன எழுச்சி, மன உற்சாகம், மனம் தளராமல் காரியத்தைச் செய்வது.)

